
„Dnevni avaz“, 11.09.2008.godine



Objava presude Bajazid Zlatić
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 000512 08 K

Novi Travnik, 09.09.2008.godine

Nakon vijećanja i glasanja vijeće je donijelo a predsjednik vijeća u prisutnosti optuženog, njegovog branioca i punomoćnice oštećenog dana 09.09.2008.godine javno objavio slijedeću
U IME FEDERACIJE BOSNE I HERCEGOVINE !

P R E S U D U

Optuženi:



Zlatić Bajazid, sa ostalim podacima kao u spisu

K R I V   J E

Što je:



Dana 03.12.2005.godine oko 17,00 sati u namjeri sticanja protivpravne imovinske koristi u bilizini zgrade Medrese u Travniku zajedno i po dogovoru sa još dvije osobe neutvrđenog identiteta, svojim osobnim vozilom marke „Mercedes“ prepriječio put oštećenom Jusufović Huseinu koji se svojim vozilom marke „Opel omega“ kretao iz pravca centra grada prema Docu na Lašvi i koji je zbog toga bio prinuđen zaustaviti svoje vozilo, nakon čega su iz vozila „Mercedes“ istrčale dvije nepoznate osobe od kojih je jedna otvorila zadnja vrata vozila oštećenog i ušla na zadnje sjedište, a istovremeno druga NN osoba otvorila lijeva prednja vrata istog vozila  i sa pištoljem usmjerenim u glavu oštećenog istog uz naredbu prinudio da se pomjeri na mjesto suvozača, nakon čega je ta NN osoba sjela na mjesto vozača u kojem trenutku je iz svog vozila „Mercedes“ izišao optuženi i brzo došao do vozila oštećenog i ovim osobama naredio da voze za njim na elementaru, pri čemu su oštećenog i dalje držali u vozilu pod prinudom tako što je NN osoba koja je sjedila na zadnjem sjedištu vozila držala prislonjenu cijev pištolja na potiljku oštećenog, te su se njegovim vozilom uputili na elementaru vlasništvo optuženog u mjestu Dolac na Lašvi općina Travnik gdje su oštećenog izveli iz vozila i prinudili ga da uđe u pomoćni objekat (kućicu) gdje mu je optuženi iz đepa izvukao novčanik iz kojeg je oduzeo i prisvojio novac u iznosu od 1.000,00 KM i 1.000,00 eura u papirnim novčanicama, te oko 20,00 eura u gvozdenim novčanicama,
Čime je počinio krivično djelo razbojništva iz člana 289. stav 2. u vezi sa članom 31. KZ F BiH,

Pa ga sud na osnovu istog zakonskog propisa a uz primjenu člana 50. tačka b) i člana 51. stav 1. tačka b) KZ F BiH 

O S U Đ U J E

NA KAZNU ZATVORA U TRAJANJU OD 2 (DVIJE) GODINE

Na osnovu člana 212. stav 3. ZKP F BiH oštećenom Jusufović Huseinu djelimično se dosuđuje imovinskopravni zahtjev u iznosu od 3.000,00 KM, a sa preostalim dijelom imovinskopravnog zahtjeva oštećeni se upućuje na parnični postupak.

Na osnovu člana 202. stav 1. ZKP F BiH optuženi se obavezuje da nadoknadi troškove krivičnog postupka čiju visinu će sud utvrditi posebnim rješenjem, te da na ime paušala plati 200,00 KM.

ZAPISNIČAR




       PREDSJEDNIK VIJEĆA









        SUDIJA

Mironija Jozak




               Darmin Avdić

“Dnevni avaz”,11.09.2008 godine

KANTONALNI SUD NOVI TRAVNIK

DVIJE GODINE ZATVORA ZA RAZBOJNIŠTVO

Nepravosnažnom presudom Vijeće Kantonalnog suda u Novom Travniku, kojim je predsjedavao sudija Darmin Avdić, proglasilo je Bajazida Zlatića krivim za krivično djelo razbojništva te mu izreklo zatovrsku kaznu u trajanju od dvije godine.

Prema optužnici Zlatić je 3. decembra 2005. oko 17 sati u blizini zgrade Medrese u Travniku, zajedno sa još dvije nepoznate osobe, svojim vozilom “mercedes” prepriječio put Huseinu Jusufoviću, koji se “opel omegom” kretao iz centra grada prema Docu na Lašvi.

Nakon što je Jusufović zaustavio vozilo, iz Zlatićevog “mercedesa” su istrčale dvije nepoznate osobe i s pištoljem usmjerenim u glavu oštećenog sjele u njegovo vozilo. Zlatić je naredio maskiranim osobama da slijede njegovo vozilo.

U mjestu Dolac na Lašvi, općina Travnik, izveli su Jusofovića iz vozila i prinudili ga da uđe u jedan objekat, gdje mu je optuženi izvukao novčanik, iz kojeg je uzeo 1.000 KM i 1.000 eura u papirnim novčanicama te dvadesetak eura u gvozdenim novčanicama.












K.K.
